
				এই পাতাটির মুদ্রণ সংশোধন করা প্রয়োজন। 
চিঠিপত্র (؟) و بالا
হয়ে উঠব।—এইত সমস্ত কথা একরকম খোলসা করে বলুম— কৃতকাৰ্য্য হব মনে করেই বেরিয়েছিলুম, হইনি সে বিষয়ে সন্দেহ নেই এবং হবার যোগ্যতাও নেই– অতএব হার মানলুম। কিন্তু তুমি এই রঙ্গভূমি থেকে এতদূবে আছ যে আমার এই জয় পরাজয় আশা নৈরাশ্য তোমাব কাছে অত্যন্ত লঘুভাবে গিয়ে পৌছবে— চাই কি, তুমি ঈষৎ কৌতুক অনুভব করতেও পার । তোমরা তাহলে এখন গিরিবাসী । তোমাদের আতিথ্য গ্রহণ করতে আমার এক একবার ইচ্ছ। করচে– কিন্তু তার গুটি তুয়েক বাধা আছে প্রথম, মাস খানেক বিদেশে থেকে এরি মধ্যে আত্মীয় পবিজনবর্গেব জন্তে মনটা কিছু চঞ্চল হযে পড়েছে – এমন অবস্থায় কালিগ্রাম থেকে দক্ষিণাভিমুখী না হয়ে একেবাবে উত্তবাভিমুখী হওয়৷ আমার পক্ষে কিছু দুঃসাধ্য হবে । দিনকতক বাড়ি গিয়ে তার পরে যাত্রা কবা অপেক্ষাকৃত সহজ । কিন্তু আজকাল আর্থিক অবস্থা এতই খারাপ যে দাৰ্জিলিং যাতায়াতের যে সামান্ত ব্যয়ভাব তাও আমার পক্ষে দুৰ্ব্বহ ।
লোকেন ত আর তুই এক সপ্তাহের মধ্যে পাড়ি দেবে শুনচি। তুমি তাহলে এখনো অাব কিছুদিন স্থায়ী । কিন্তু পৰ্ব্বত থেকে নাববে কবে ?
হা— গৃহ অর্থে “কক্ষ’ শব্দের ব্যবহার আমি কাদম্বরীতে অনেক জায়গায় পেয়েছি এবং আরো দুই একটা সংস্কৃত বইয়ে পাওয়া গেছে । কাদম্ববী অল্প অল্প করে এগচে । শ দুয়েক পাতা হয়েচে— আবে ততগুলো পাত বাকি আছে। অনেক রাত হয়ে এল এবং বকীবকিও বিস্তর করা গেছে এখন তবে বিদায়
শ্রীরবীন্দ্রনাথ ঠাকুর + এই পত্রটি ১৩ নং পত্রের পূর্বে বসিবে

